
<<ՄԱՐՏՈՒՆՈՒ  ԱՐՀԵՍՏԱԳՈՐԾԱԿԱՆ ՈՒՍՈՒՄՆԱՐԱՆ>> ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ  ՎԵՐԱԿԱԶՄԱԿԵՐՊԵԼՈՒ ՄԱՍԻՆ
------------------------------------------------------------------------------------------------
        Հայաստանի Հանրապետության քաղաքացիական օրենսգրքի 63-րդ հոդվածի, 64-րդ հոդվածի 2-րդ մասի  և <<Պետական ոչ առևտրային կազմակերպությունների մասին>> Հայաստանի Հանրապետության օրենքի 13-րդ հոդվածի 2-րդ մասի <<զ>> ենթակետի պահանջներին  համապատասխան`  Հայաստանի  Հանրապետության  կառավարությունը  որոշում  է. 

1. <<Մարտունու  արհեստագործական ուսումնարան>> պետական ոչ առևտրային կազմակերպությունը միացման ձևով վերակազմակերպել` միացնելով <<Մարտունու պետական  քոլեջ>> պետական  ոչ առևտրային կազմակերպությանը:

2. Սահմանել, որ <<Մարտունու  արհեստագործական ուսումնարան>> պետական ոչ առևտրային կազմակերպության իրավահաջորդն է << Մարտունու պետական քոլեջ>> պետական ոչ առևտրային  կազմակերպությունը (այսուհետ` կազմակերպություն):

3. Հայաստանի  Հանրապետության կրթության և գիտության նախարարին`

1) ապահովել`

  ա. գույքի հանձնման-ընդունման աշխատանքների կատարումը, ինչպես նաև միացման պայմանագրի և փոխանցման ակտի հաստատումը,

  բ. <<Մարտունու  արհեստագործական ուսումնարան>> պետական ոչ առևտրային կազմակերպության գործունեության դադարման պետական գրանցումը` կազմակերպության միջոցների հաշվին,

  գ. կազմակերպության կանոնադրության մեջ սույն որոշումից բխող համապատասխան փոփոխության կատարումը,

  դ. նախկին <<Մարտունու  արհեստագործական ուսումնարան>> պետական ոչ առևտրային կազմակերպության ուսանողների` նախնական մասնագիտական (արհեստագործական) կրթական ծրագրով հետագա ուսումնառությունը:


4. Հայաստանի Հանրապետության ֆինանսների նախարարին` Հայաստանի Հանրապետության կրթության և գիտության նախարարի կողմից ներկայացված հաշվարկների հիման վրա` սահմանված կարգով կատարել ծախսերի վերաբաշխում:


5. Սույն որոշումն ուժի մեջ է մտնում 2011  թվականի հունիսի 20-ից:

    ՀՀ կրթության և գիտության նախարար Արմեն Աշոտյան
ՀԻՄՆԱՎՈՐՈՒՄ
Հայաստանի Հանրապետության կառավարության <<Մարտունու  արհեստագործական ուսումնարան>> պետական ոչ առևտրային կազմակերպությունը վերակազմակերպելու մասին>> որոշման նախագծի ընդունման վերաբերյալ
1. Անհրաժեշտությունը 

Հայաստանի Հանրապետության կառավարության <<Մարտունու  արհեստագործական ուսումնարան>> պետական ոչ առևտրային կազմակերպությունը վերակազմակերպելու մասին>> որոշման նախագծի ընդունումը պայմանավորված է <<Հայաստանի Հանրապետության նախնական մասնագիտական /արհեստագործական/ և միջին մասնագիտական կրթության զարգացման հայեցակարգի ու Հայաստանում մասնագիտական կրթության բարեփոխումների 2009-2011 թվականների միջոցառումների ծրագրին և ժամանակացույցին հավանություն տալու մասին>> ՀՀ կառավարության 2008 թվականի դեկտեմբերի 18-ի նիստի N 51 արձանագրային որոշման պահանջներով և ՀՀ Նախագահի 2010 թվականի դեկտեմբերի 18-ի թիվ ՆՀ-313-Ն հրամանագրով հաստատված  <<Հայաստանի Հանրապետության և Եվրոպական Միության միջև <<Մասնագիտական կրթության և ուսուցման /ՄԿՈՒ/ բարեփոխման շարունակության և զբաղվածության հայեցակարգի մշակում>> ծրագրի ֆինանսավորման համաձայնագրի>>  պայման 4-ի 4.1 կետով, համաձայն որի, նախատեսված է վերանայել մասնագիտական ուսումնական հաստատությունների առկա համակարգը` գոյություն ունեցող ուսումնական հաստատությունների թիվը նվազեցնելով առնվազն 10 տոկոսով: 

2. Ընթացիկ իրավիճակը և խնդիրները 
 
Մարտունու արհեստագործական ուսումնարանը գտնվում է Մարտունի քաղաքի Երևանյան 14  հասցեում: Համաձայն ՀՀ կառավարության 2005 թ. հունիսի 23-ի N 872-Ա որոշման` Մարտունու արհեստագործական ուսումնարանի ուսումնական մասնաշենքի ձախ թևի 1-ին, 2-րդ և 3-րդ հարկերը` 1450 քառ.մ. ընդհանուր տարածքով և նկուղային հարկը` 540 քառ.մ. տարածքով հանձնվել է <<Հայաստանում Եվրոպական քոլեջ>> հիմնադրամին: Նույն մասնաշենքի աջակողմյան հատվածը /1065 քառ.մ. մակերեսով/ զբաղեցնում է արհեստագործական ուսումնարանը: Ուսումնարանը չունի ուսումնական հաստատության ներկայիս պահանջներին բավարարող անհրաժեշտ պայմաններ /ուսումնական լաբորատորիաներ, արհեստանոցներ, մարզադահլիճ, մարզահրապարակ և այլն/: Անմխիթար վիճակում է ուսումնանյութական բազան` ներառյալ շենքային պայմանները, ուսումնական գույքն ու սարքավորումները,որոնք թե ֆիզիկապես,թե բարոյապես մաշված լինելու պատճառով չեն կարող ապահովել ուսուցման նվազագույն որակ: 
3. Տվյալ բնագավառում իրականացվող քաղաքականությունը 
ՄԿՈՒ համակարգում ներկայումս տարվող քաղաքականության փոփոխություն սույն որոշման նախագծի ընդունման դեպքում  չի ակնկալվում:

4. Կարգավորման նպատակը և բնույթը

Սույն որոշման ընդունման դեպքում կբարելավվի մասնագիտական կրթության և ուսուցման որակը` պետական կրթական չափորոշիչների և ծրագրերի պահանջներին համապատասխան:

5. Նախագծի մշակման գործընթացում ներգրավված ինստիտուտները և անձինք

Սույն որոշման նախագծի մշակման գործընթացում ինստիտուտների և հաստատության ներկայացուցիչներ չեն ընդգրկվել:

6. Ակնկալվող արդյունքը

Սույն որոշման ընդունման արդյունքում կբարձրանա ուսումնական հաստատության կառավարման արդյունավետությունը, կվերանայվեն պատրաստվող մասնագիտությունները` հնարավորություն ստեղծելով մեկ հաստատության ներսում ապահովել արհեստագործական և միջին մասնագիտական կրթական ծրագրերի իրականացումը: 


Արմեն Աշոտյան
ՏԵՂԵԿԱՆՔ
Հայաստանի Հանրապետության կառավարության <<Մարտունու  արհեստագործական ուսումնարան>> պետական ոչ առևտրային կազմակերպությունը վերակազմակերպելու մասին>>  որոշման նախագծի ընդունման կապակցությամբ այլ օրենքներում և իրավական ակտերում փոփոխություններ և լրացումներ կատարելու անհրաժեշտության բացակայության մասին
Հայաստանի Հանրապետության կառավարության <<Մարտունու  արհեստագործական ուսումնարան>> պետական ոչ առևտրային կազմակերպությունը վերակազմակերպելու  մասին>> որոշման նախագծի ընդունումն այլ օրենքներում և իրավական ակտերում փոփոխություններ և լրացումներ կատարելու անհրաժեշտություն չի առաջացնում:

ՏԵՂԵԿԱՆՔ
Հայաստանի Հանրապետության կառավարության <<Մարտունու  արհեստագործական ուսումնարան>> պետական ոչ առևտրային կազմակերպությունը վերակազմակերպելու  մասին>> որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
Հայաստանի Հանրապետության կառավարության <<Մարտունու  արհեստագործական ուսումնարան>> պետական ոչ առևտրային կազմակերպությունը վերակազմակերպելու մասին>> որոշման նախագծի ընդունումը Հայաստանի Հանրապետության պետա​կան բյուջեում ծախսերի և եկամուտների էական ավելացում կամ նվազեցում չի առաջացնում:

ԱՄՓՈՓԱԹԵՐԹ
Հայաստանի Հանրապետության կառավարության <<Մարտունու  արհեստագործական ուսումնարան>> պետական ոչ առևտրային կազմակերպությունը վերակազմակերպելու մասին>> որոշման նախագծի ընդունման վերաբերյալ ՀՀ շահագրգիռ մարմիններից ստացված դիտողությունների և առաջարկությունների վերաբերյալ
	NN
	Առարկության, առաջարկության հեղինակը, Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխու-թյուն

	1
	2
	3
	4

	1.
	ՀՀ ֆինանսների նախարարություն
 2011-03-11 թիվ 1/4.3-2/2284-11 գրություն
	Առաջարկություններ և դիտողություններ չունի
	
	

	2.
	ՀՀ կառավարությանն առընթեր պետական գույքի կառավարման վարչություն 
2011-03-02 թիվ Ե-2-922 գրություն
	Որոշման նախագծի վերնագրից հանել <և Հայաստանի Հանրապետության կառավարության 2004 թվականի հուլիսի 1-ի N 1210-Ն որոշման մեջ փոփոխություն կատարելու մասին> բառերը, և նախագծի 5-րդ կետն ամբողջությամբ, քանի որ նախագծում ներառված կազմակերպության անվանումը հաստատվել է վերոնշյալ որոշմամբ:
	Ընդունված է: 
	

	3.
	ՀՀ կառավարությանն առընթեր անշարժ գույքի կադաստրի պետական կոմիտե
 2011-02-28 թիվ Ե/7.2/773-11 գրություն
	Առաջարկություններ և դիտողություններ չունի
	
	

	4.
	ՀՀ արդարադատության նախարարություն

2011-04-01 թիվ 035/6296-11 գրություն
	Հայաստանի Հանրապետության կառավարության 2004 թվականի հուլիսի 1-ի թիվ 1210-Ն որոշման 1-ին հավելվածի 3-րդ կետում կատարվող փոփոխությունը առնչություն չունի ներկայացված նախագծի հետ:
	Ընդունված է: 
	

























































































































































